

Y Gronfa Treftadaeth Bensaernïol– Swydd Wag Ymddiriedolwr Dros Gymru  


	Swydd wag:
	Ymddiriedolwr 

	Cyflog:
	Gwirfoddol a di-dâl (mae treuliau rhesymol yn cael eu had-dalu)

	Hyd:
	Un neu ddau dymor (tair neu chwe mlynedd)

	Cais:
	Cyflwynwch CV a llythyr eglurhaol (hyd at ddwy dudalen) yn esbonio pam fod y rôl o ddiddordeb i chi, a sut yr ydych yn bodloni'r meysydd gwybodaeth, sgiliau a phrofiad yr ydym yn chwilio amdanynt. Anfonwch e-bost at Matthew McKeague, Prif Weithredwr, Y Gronfa Treftadaeth Bensaernïol.

	Dyddiad cau: 
	5yp ar Hydref 31

	Cyfweliad:
	Cynhelir cyfweliadau ar-lein yn gynnar ym mis Tachwedd



Mae'r Gronfa Treftadaeth Bensaernïol (AHF) ar hyn o bryd yn ceisio penodi ymddiriedolwr newydd i'w Bwrdd i gynrychioli Cymru. 
Mae’r Gronfa Treftadaeth Bensaernïol (AHF) yn elusen dreftadaeth flaenllaw a sefydlwyd ym 1976 i helpu elusennau, busnesau cymunedol a mentrau cymdeithasol ledled y DU i ddod o hyd i atebion ar gyfer adeiladau hanesyddol bregus. Gwnawn hyn drwy gynnig cyngor, grantiau a benthyciadau.

Dros y 40 mlynedd diwethaf mae’r AHF wedi dyfarnu benthyciadau gwerth cyfanswm o £124m i bron i 900 o brosiectau ar draws y DU, ac wedi gwneud mwy na 1,200 o gynigion grantiau prosiect cynnar unigol gwerth bron i £9m. Ni yw prif fuddsoddwr cymdeithasol treftadaeth y DU a’r unig fenthyciwr treftadaeth arbenigol. Mae hwn yn gyfle unigryw i ymuno â sefydliad uchelgeisiol sydd wedi ehangu ei fuddsoddiadau yng Nghymru yn ddiweddar, diolch i fwy o gyllid gan Cadw.

Rydym yn chwilio am rywun sydd yn ddelfrydol â chysylltiadau da neu sy’n hyddysg yn y sectorau treftadaeth neu fentrau cymdeithasol yng Nghymru, ac sydd â phrofiad mewn un neu fwy o’r meysydd canlynol: 

· Cadwraeth ac adfywiad a arweinir gan dreftadaeth / y gymuned
· Pensaernïaeth a / neu ddatblygwr prosiectau adeiladau hanesyddol perthnasol
· Buddsoddi cymdeithasol / rhedeg menter gymdeithasol a / neu elusen


Disgrifiad Rôl a Chyfrifoldebau
Yn ogystal â mynychu tua phum cyfarfod Bwrdd y flwyddyn (a gynhelir yn Llundain fel arfer ond cynhelir rhai cyfarfodydd mewn rhannau eraill o'r DU), bydd disgwyl i chi ymuno â Phanel Grantiau'r AHF. Efallai y bydd cyfleoedd hefyd i ymuno ag un o bwyllgorau eraill y Bwrdd (Pwyllgor Archwilio a Risg, Panel Credyd, Pwyllgor Cyfathrebu). Mae'r rhain yn cyfarfod tair i bedair gwaith y flwyddyn.

Bydd eich dyletswyddau a’ch cyfrifoldebau fel ymddiriedolwr yn cynnwys y canlynol:

1. Sicrhau bod y Bwrdd yn cyflawni ei gyfrifoldebau llywodraethu a goruchwylio strategol:

· cytuno ar amcanion strategaeth a pholisi priodol, yn unol â dibenion AHF;
· monitro cynnydd wrth weithredu'r strategaeth drwy adolygu perfformiad yn erbyn y cynllun;
· sicrhau bod amcanion yn cael eu cyflawni a risg yn cael ei reoli'n briodol;

· sicrhau bod trefniadau priodol ar waith i gefnogi, monitro ac adolygu effeithiolrwydd gwaith y Bwrdd, y Prif Weithredwr, staff eraill, a gwirfoddolwyr;
· cynnal trosolwg o waith y Pwyllgor Cyllid ac Archwilio, y Panel Credyd a’r Panel Grantiau, ac is-bwyllgorau eraill fel y bo’n briodol, i sicrhau bod cyllid ac eiddo AHF yn cael eu rheoli’n ddarbodus ac yn systematig; a
· i sicrhau bod yr elusen yn cydymffurfio â’i dogfen lywodraethol, cyfraith elusennau, cyfraith cwmnïau, ac unrhyw ddeddfwriaeth neu reoliadau perthnasol eraill.

2. Cyfrannu'n uniongyrchol at gyflawni amcanion AHF:

· defnyddio sgiliau, profiad a phriodoleddau personol i arwain / cyfrannu'n uniongyrchol at waith AHF, gan gymryd cyfrifoldeb am gyflawni nodau strategol mewn meysydd y cytunwyd arnynt;
· mynychu cyfarfodydd y Bwrdd;
· defnyddio gwybodaeth neu brofiad penodol i helpu'r Bwrdd i wneud penderfyniadau cadarn. Gan gynnwys craffu ar bapurau’r Bwrdd, arwain trafodaethau, canolbwyntio ar faterion allweddol, a darparu cyngor ac arweiniad mewn meysydd o waith AHF y mae gan yr ymddiriedolwr arbenigedd arbennig ynddynt.

3. Cynnal a datblygu enw da a dylanwad AHF:

· bod yn eiriolwr i’r AHF a gweithredu fel llefarydd ar ran yr elusen lle y bo’n briodol;
· helpu i hyrwyddo AHF i gynulleidfa ehangach o gefnogwyr posibl, buddiolwyr, y rheini sy’n gwneud penderfyniadau a’r rheini sy’n llunio barn.

Sgiliau a Nodweddion
Rydym yn chwilio am arweinwyr uwch, profiadol neu rai sy'n datblygu. Yn meddu ar grebwyll rhagorol, uniondeb, ymwybyddiaeth strategol a sgiliau rhyngbersonol da, byddwch yn gallu aros yn wrthrychol a herio'n gefnogol. Yn fwy na dim, byddwch yn ymroddedig i'n gwerthoedd a'n hamcanion ac yn barod i ddatblygu eich gwybodaeth am y cyd-destun yr ydym yn gweithredu ynddo. Byddem yn disgwyl ichi ddangos diddordeb yn nhreftadaeth Cymru a’r DU, a dangos dealltwriaeth o’r heriau, a’r cyfleoedd, o ddod ag adeiladau hanesyddol segur yn ôl i ddefnydd economaidd a chymdeithasol, yn aml mewn ardaloedd difreintiedig.

Mae'r person delfrydol yn gallu:

· cyfathrebu'n glir a chymryd rhan weithredol mewn trafodaethau
· herio'n sensitif ac yn adeiladol
· ymgysylltu ag eraill a dylanwadu arnynt, o fewn a thu allan i’r AHF
· parhau i ganolbwyntio ar genhadaeth ac amcanion AHF
· gweithredu fel eiriolwr dros y sefydliad
· ymgymryd â hyfforddiant a datblygiad i gefnogi'r rôl

Cymhwysedd
Mae rhai pobl wedi’u hanghymhwyso rhag gweithredu fel ymddiriedolwyr yn ôl y gyfraith, gan gynnwys unrhyw un a ddisgrifir yn adrannau 178 i 180 o Ddeddf Elusennau 2011. Mae’r rhain yn cynnwys:

· unrhyw un sydd ag euogfarn heb ei disbyddu am drosedd yn ymwneud â thwyll neu anonestrwydd;
· unrhyw un sy'n fethdalwr heb ei ryddhau;
· unrhyw un sydd wedi cael ei ddiswyddo o fod yn ymddiriedolwr elusen gan y Llys neu’r comisiwn am gamymddwyn neu gamreoli;
· unrhyw un o dan orchymyn anghymhwyso o dan Ddeddf Anghymhwyso Cyfarwyddwyr Cwmnïau 1986;
· unrhyw un sydd wedi gwneud compównd neu drefniant gyda’u credydwyr sy’n cynnwys trefniant gwirfoddol unigol (IVA), ac sydd ar hyn o bryd ar Gofrestr y Gwasanaeth Ansolfedd;
· unrhyw un dan 18 oed.







Ymrwymiad i amrywiaeth
Rydym yn croesawu’n arbennig geisiadau gan bobl sydd â’r sgiliau, y profiad a’r wybodaeth ofynnol o gymunedau Du, Asiaidd a lleiafrifoedd ethnig a phobl ifanc sydd ar ddechrau eu gyrfa.

Cydymffurfiaeth a Dyletswyddau Ymddiriedolwyr
I gael arweiniad manylach ar yr wybodaeth isod gweler canllaw'r Comisiwn Elusennau: Yr ymddiriedolwr hanfodol: beth sydd angen i chi ei wybod.

Sut i wneud cais
Os hoffech ymuno â Bwrdd un o brif sefydliadau treftadaeth y DU, anfonwch CV byr a llythyr eglurhaol (trwy e-bost yn unig) sy’n dangos eich addasrwydd ar gyfer y swydd wag i oliver.brodrick-ward@ahfund.org.uk. Dylai eich cais ein cyrraedd ni erbyn 5yp ar Ddydd Gwener, Hydref 31. 

I drefnu trafodaeth anffurfiol am y rôl gyda’r AHF, cysylltwch ag Oliver Brodrick-Ward. 
Ffôn: 020 7925 0199.

Gallwch ddod o hyd i ragor o fanylion am yr AHF ac effaith ein gwaith yn: www.ahfund.org.uk.

